
Jaargang 7 – Uitgawe 25/2010 – Woensdag 28 Julie 2010 – ngkn@iway.na
Staak asseblief versending van Feldmuis

Kerk, hoor mekaar!
Wynand skryf op ons gespreksblad onder andere: Ma is siek, of dalk nie so wel nie. (Of dalk is alles honki-dori?) Ons het skuld daaraan of is ten minste deel daarvan. Ons kan nie wegstap en sê dit laat my koud nie? 

Wil jy saampraat?  Gaan sommer nou dadelik na www.kerkhoormekaar.com
Na inhoud
Pers-Vrystelling: Kerk en Wetenskap
Na aanleiding van mediaberigte en internet-gesprekke, waaraan die verhouding tussen die kerk en wetenskap onderliggend is (en waarby Prof Piet Strauss betrek word) wil die Algemene Sinode se Moderamen (dagbestuur van die sinode) graag die jongste standpunt van hierdie

vergadering oor hierdie saak, soos wat dit in Junie 2009 geneem het, stel: 

“Die  vraag  oor  die  aard  van  die  verhouding  tussen  kerk  en  wetenskap  speel  van  tyd  tot  tyd onderliggend 'n bepalende rol in die lewens van ons lidmate, waar hulle hulself ook al bevind in  die  diverse  sektore  van  ons  samelewing.    Dit  is  dan  dat  standpunte  en  argumente  oor onderwerpe soos die evolusie (teorieë oor die ontstaan van die mens), die oerknal (teorieë oor  die  ontstaan  van die  skepping),  en  ander  sake  soos die invloed  van  gebed  op  (byvoorbeeld) reën, klimaatsverandering en dies meer, dikwels tot onverkwiklike gesprekke lei.
Dit lê. ten grondslag van die Gereformeerde tradisie dat onderrig en opvoeding, ook ten opsigte van die volle spektrum van die multidissiplinêre wetenskap, deel is van die kerk se roeping om sy  lidmate te  begelei tot verwondering oor die God van hierdie  skepping/heelal, soos wat ons dan ook gereeld gelowig oor Hom bely.  

Alhoewel dit anders is as God se openbaarmaking deur Jesus Christus, is sy skepping ook 'n bepaalde openbaarmaking van die  misterie en wonder van God self.    Die onvermoeide wyse waarop die kerk dan ook in sy geskiedenis die inisiatief geneem het tot die oprigting van skole en ander opvoedkundige inrigtings, is prakties tekenend van hierdie wedersydse respek tussen geloof en kennis. 

As sodanig ondersteun of onderskryf die kerk nie noodwendig bepaalde wetenskaplike teorieë nie – is hy trouens nie bevoeg om daaroor enige gesaghebbende uitspraak te maak nie. Ons beskou dan ook nie die Bybel as 'n handboek wat vir ons allerlei wetenskaplike uitsprake maak wat buite hierdie bundel geskrifte se historiese konteks l. nie.  Juis omdat ons respek het vir die teks van die Bybelse geskrifte, het ons respek vir die historiese konteks waarin hulle ontstaan het. 

Wat  die  kerk  wel  ondersteun  en  bely,  is  'n  bepaalde  geloofsuitspraak,  naamlik  dat  God  die Skepper  van  hemel  en  aarde  (heelal/veelal)  is.    Wat  is,  het  nie  maar  toevallig  en  spontaan gebeur nie. Oor hoedat hierdie skepping egter tot stand gekom het, asook die komplekse aard van al die wetmatighede waarbinne hierdie proses van skepping plaasgevind het en nog steeds ontwikkel  en  funksioneer,  kan  ons  as  gelowiges  ons  net  verwonder,  veral  namate  die verskillende wetenskaplike dissiplines dit verder aan ons ontvou. 

Dit  is  daarom  jammer dat daar  dikwels  vanuit  beide die  kerklike,  sowel  as  die  wetenskaplike kontekste, uitsprake gemaak word wat dui op 'n onverkwiklike stryd tussen kerk en wetenskap, asof beide nie bepaalde uitdrukkings kan wees van God se onbeskryflike grootheid en mag nie.  

Die NG Kerk sal graag vanuit hierdie perspektief wil deel wees van die gesprek tussen kerk en wetenskap – en  ons daardeur  laat  begelei  in  die  hantering  en beoordeling  van  sake  wat  met hierdie verhouding verband hou.” 
Na inhoud
Totsiens, Manie!
Wanneer Manie le Grange hierdie week die laaste keer sy kantoor-deur agter hom toetrek, word ’n hele, lang hoofstuk daarmee afgesluit.

Baie mense gaan sy rustigheid en wysheid mis. Saam met hom gaan ’n hele biblioteek van korporatiewe geheue by die deur uit. Hy was immers so rondom die twee dekades deel van ons sisteem. Hy het die sinode se boeke van binne uit geken en kon menige gemeente-kassier en -skriba flink help met allerlei navrae – of dit nou oor salarispakkette was, of personeelbeleid.


Op Vrydag 30 Julie vier die kantoorpersoneel sowel as lede van die Diensgroep vir Administrasie Manie se verjaardag saam met hom. Hy wil niks weet van ’n afskeid nie, so hy kry nie ’n afskeid nie. Net ’n verjaardagpartytjie op steroïede.


Manie, ons gaan jou mis. Maar ons gun jou en Annatjie ’n heerlike rus. Mag julle die tyd en gesondheid kry om nog te doen wat julle graag wil doen terwyl julle uitspan op die oewers van die Omaruru-rivier.


Dankie vir jou lojale diens oor baie jare; dankie vir jou mens-wees. Ons groet jou: Vrede!
Na inhoud
171,000 Martyrs each year

Statistics now tell us that an average of 171,000 Christians worldwide are martyred for their faith every year. (Source: Gordon- Conwell Theological Seminary).

Now think about that for a minute. Over 170 thousand Christian martyrs each and every year that goes by! It is a deeply disturbing statistic.


This week we got another report from Pakistan of two Christians falsely accused and martyred for their faith. The Asia Evangelical Alliance reported that:

"Suspected Islamic extremists on July 19 outside a courthouse shot dead two Christians accused of "blaspheming" prophet Muhammad. The armed gunmen shot the Rev. Rashid Emmanuel, 32, and his 30-year-old brother Sajid Emmanuel, days after handwriting experts on Wednesday (July 14) notified police that signatures on papers denigrating Muhammad did not match those of the accused. Expected to be exonerated soon, the two leaders of United Ministries Pakistan were being led in handcuffs back to jail under police custody when they were shot at 2:17 p.m., Christians present said.

Rizwan Paul, president of advocacy group Life for All, said five armed, masked men opened fire on the two Christians amid crowds outside Faisalabad District and Sessions Court."


When we hear about such atrocities, it is good to remember too the other 171,000 such deaths that occur around the world every year. The Persecuted church is truly on the heart of God. ​– Berig voorsien deur Thijs van der Merwe
 Na inhoud
Dankie, sê Peens-gesin
Hiermee wil ons as die Peens-gesin baie dankie sê vir die talle gebede, eposse. sms’e, oproepe, blomme en kaartjies van bemoediging en ondersteuning tydens Teresa se siekte en afsterwe. Ons as gesin is oorweldig deur die volgehoue meelewing en belangstelling in ons nood die afgelope 10 en ’n half maande. Ons was op ’n stadium onder die indruk daarvan dat die ganse Namibië oor kerkgrense heen vir ons bid. Dit was ons bron van krag en het die las ligter gemaak. 

Ons as gesin wil graag vir ’n paar dae (24 – 28 Julie) Gemsbokpark toe gaan om die rou en oop eindpunte weer bymekaar te kry. Ons psigiese reserwes is uitgeput en het behoefte aan heel wording. Die Here was baie goed vir ons die afgelope tyd en ons kon feitlik in al Teresa se behoeftes voldoen. Ons het inderdaad die talle gesigte van genade gesien waarvan Teresa so dikwels gepraat het. Ons glo dat Hy ook nou in die volgende tydperk hartseer en rou, ons ook sal vertroos met Sy teenwoordigheid. 


Vanaf 30 Julie moet ek in Pretoria ’n hele aantal administratiewe sake rondom die boedel afhandel. Die dokumente moet egter oorspronklik wees en kan nie gefaks of ge-epos word nie. 


Ek hoop dus om so teen die einde van die eerste week in Augustus of net daarna terug te wees in Namibië. 
Na inhoud
Dennis kry ’n knuffeldier
Verlede week het Feldmuis vertel van Dennis Jossob, die seun wat deur Bright Sight Namibia ondersteun is met n dringende oog-operasie wat hy moes ondergaan.

Die nodige goedkeuring vir uitbetaling uit die Fonds het per epos in Nederland gaan draai omdat ds Gideon van Dam, die stigter van die Fonds, dáár woon. Saam met die goedkeuring, kom toe die volgende boodskap van Tineke, Gideon se vrou: Geef Dennis een speelgoed knuffeldier. Graag maak ik daar geld voor over.
Dr Jannes Brand het die nodige gedoen, en vertel dat Dennis sy knuffeldier dadelik PJ genoem het! 

Teen verlede Donderdag (toe die foto hierby geneem is) het Dennis nog bietjie pyn ervaar en was daar redelik swelling. Maar die ogie was weer in sy normale posisie. Saam met Dennis en PJ verskyn dr Petrick wat die operasie gedoen het (links) en dr Jannes Brand.

Hierdie sjirurgiese ingryp gaan nie net medies-gesproke vir Dennis baie beteken nie, maar ook emosioneel. Sy maatjies was vir hom ban oor sy lelike oog.
Na inhoud
Evangelisasie na Moslem-lande

Kom luister Vrydag 13 Augustus om 14:00 na iemand wat ’n spesialis is in die Christelike benadering tot bediening onder Moslems, veral in die Arabiese lande.

Derek Knell, spesialis-konsultant van FEBA (Far East Broadcasting Association), tree daardie middag in die kerkgebou van Pionierspark op. Toegang is gratis. 

Derek is veral betrokke by die ontwikkeling van FEBA  se wêreldwye evangeliese radiobediening aan Moslems. Hy is ’n gebore en getoë Brit en is ’n gekwalifiseerde lugvaart ingenieur met ’n toepaslike graad van die Universiteit van Bristol. Hy het in die lugvaart-industrie gewerk van 1965 tot 1973. In November 1973 het hy deel geword van die FEBA Radio-span.
Na inhoud
Bybel-Media: Jou bedieningsvennoot

Hans Steyn: Hoof: Bemarking en Fondswerwing – hans@bmedia.co.za  

Golf van bekerings tot die Christendom in Indië

Personeel van Bybel-Media het pas die ingebruikneming van die nuwe geboue vir die Nehemia Bible College in Chennai (Madras), Indië, bygewoon. Die byna driekwart-miljoen Rand wat die projek beloop het, is moontlik gemaak danksy Bybel-Media-donateurs en gemeentes wat die verspreiding van die evangelie in dié groot land met sy baie mense steun.


Danksy Bybel-Media se verbintenis van meer as 30 jaar met Indiër-sendelinge, kon die Bybel-Media-span tot baie diep in die woude kom waar buitelanders eenvoudig nie normaalweg kom nie.


Ongeveer 80% van die totale bevolking is Hindoes ‑ ŉ godsdiens met baie tempels en beelde. Na bewering word die meeste tempels in die klein dorpie Vrendarvin tussen Delhi en Aggra gevind. Hier is ŉ totaal van 5 000 tempels (vir 5 000 huise)! 


Hoewel die Christendom net minder as 3% van die totale bevolking uitmaak, is die geskatte getal Christene in hierdie reuse-bevolking byna 30 miljoen mense – soveel soos die gesamentlike bevolking van Australië en Nieu-Zeeland, en net minder as die bevolking van Kanada!

Die golf van bekerings tot die Christendom sal nie gekeer kan word nie. Hierin speel veral die onafhanklike kerke wat die evangelie tot by die mees agterlike gehuggies bring, soos die huiskerkies en Bybelstudiegroepe wat deur Bybelkor se korrespondensiekursusse ontstaan het, ŉ onmeetlike rol. 

In die volgende Kerkbode verskyn 'n baie interessante artikel oor die stand van die Christelike geloof in Indië.

Leesrooster en Preekstudies … beplan vir 2011

Die Leesrooster en die Preekstudies met liturgiese voorstelle word al meer as 15 jaar deur gemeentes gebruik. Die RCL (Revised Common Lectionary) met sy fokus op die seisoene van die kerklike jaar vorm die basis en struktuur van hierdie twee publikasies. 


Bybel-Media, die uitgewer van die Leesrooster en die Preekstudies met liturgiese voorstelle, moedig predikante en gemeentes aan om hierdie konsep in hulle jaarprogram te inkorporeer. 


Lidmate kry die geleentheid om rondom die fokusteks van die week hulle stiltetyd in te rig. In plaas van die vrylike keuse van tekste, ontdek predikers dat die skatkamer van die Bybel wyer oopgestel word. 


In aansluiting by hierdie twee publikasies, bied Bybel-Media ook ’n preekhulpdiens aan wat op die preekstudies en leesroostertekste gebaseer is. Dit is in die vorm van 

PowerPoint-aanbiedings van die fokustekste. Dit kan GRATIS in die week voor elke Sondag op Bybel-Media se webtuiste afgelaai word. Gebruikers van die preekhulp- diens het die afgelope jaar drasties vermeerder.


Die Leesrooster en die Preekstudies met liturgiese voorstelle vir 2011 sal teen middel Oktober 2010 by Bybel-Media beskikbaar wees.

Mema-Media se jongste toevoeging tot die Akkerpretreeks

Akkerpret in Bybelpark DVD4 – Jesus is Lewe vir slegs R95,95

Kategorie: Kinders 3 – 8 jaar oud. Bybelkennis. Waardes. 

Die 8 verhale op hierdie DVD word met kleurvolle poppekarakters uitgebeeld. Die teks en poppekarakters is eietyds en relevant vir kinders se leefwêreld. Elke verhaaltjie is uniek en beeld ’n kernwaarde of karakterles vir die kyker uit. Aan die einde van elke storie is daar ’n heerlike opgewekte splinternuwe liedjie wat die boodskap van die verhaal op ’n ritmiese lekker-saamsing-manier opsom. Hierdie DVD help ouers om op ’n genotvolle en vermaaklike manier aan kinders se karakter te bou. 

Bonus: Koop ook die eerste drie DVD's in die Akkerpretreeks vir slegs R250,00 (en ontvang die musiek-CD en boekie met woorde gratis).
LIG – vir jou en jou mense
Augustus-uitgawe nou beskikbaar

Ware liefde vir Binneland Sub Judice se “Daleen”

Die Spreukedigter verstaan nou wel nie hoe die liefde tussen ’n man en ’n meisie werk nie, maar een ding is seker: As die liefde blom, kan niemand dit miskyk nie! Wie wil dit dan nou ook probeer verstáán wanneer twee jongmense so blinkoog oor die liefde is soos Chris Gardner en Desiré Manthey – Binneland Sub Judice se “Daleen”.

Gesonde “ek” in die “ons”

Stel jy altyd jou huismense se behoeftes eerste en moet jy verantwoordelikheid neem vir alles – van die begroting tot die wasgoed? 

Winter: warm vreugdes!

As jy mooi kyk, sal jy sien wintertyd is propvol betowering en lekkerte. LIG het die spesiale vreugdes van dié seisoen opgediep ... sielstyd, smultyd, rustyd.

Lees ook:

· Leer jou kind om rég kwaad te word

· Jy is wat jy dink

· Seën jou kinders

· As matriek druk

Inligting, Navrae en Diensverskaffing
· Skakel 00 27 21 873 0822
· Of stuur jou bestelling per e-pos na: bestel@bmedia.co.za
Of koop direk met jou kredietkaart op die webtuiste: www.bybelmedia.co.za
Na inhoud
Boere en hulle werkers maak pad reg en betaal self!

· Peet Simonis - psimonis@mweb.co.za

Op 'n slegte stuk pad tussen Ficksburg en Senekal het ek meer as 200 slaggate – klein en groot - getel oor 'n afstand van net ongeveer 100 meter!


Party was groot en ander klein, maar die klem hier is op WAS – hulle IS nie meer nie, want 24 boere en hulle ongeveer 110 swart werkers het dit herstel.


 Dis ook nie net die 200 of so wat nou toe is nie - duisende ander slaggate is reggemaak oor ‘n totale lengte pad van 20 kilometer. Dis in net meer as  twee weke gedoen.

Kenners skat dit sou ‘n miljoen of dalk dubbel soveel gekos het as die Staat die werk moes doen – en hy kon nie. Die boere kon dit vir R284 000 gedoen – arbeidskoste ingesluit, volgens mnr Hannes Pretorius, een van die leiers.

‘n Christen pad-ingenieur het raad gegee oor hoe om die werk reg te doen. Dit het 240 ton gruis en 44 dromme teer en meer as honderd sakke sement gevat om die gate toe te kry, maar toe die werk klaar was, het ‘n man met by die veertig jaar kennis van padbou gesê: “Dis beter as wat ek dit sou kon doen!”

 Hannes sê die Here het hom gelei om kos te maak vir al die boere en werkers. Hulle het elke dag saam ge-eet - dieselfde kos, maar op verskillende maniere berei volgens keuse. Dit het by die R30 000 gekos.

 Die boere se besluit om self in te spring en die werk te doen, het gevolg na maande se vrugtelose vertoë  tot die regering. Die antwoord was altyd – “Ons het nie die geld en die werkers om dit te doen nie!”

Terwyl die werk aan die gang was, is die hoof van die Regering se paaie-afdeling in die gebied genooi om saam met die boere en werkers te kom eet, maar wou nie kom nie. Die adjunk het uiteindelik gekom en verduidelik: “Ons was bang om te kom, want ons weet die boere vloek ons oor die paaie in so ‘n toestand is – maar wat kan ons doen sonder geld, werkers en kundigheid? Maar nou was ek hier en toe ek sien in watter gees julle die dinge doen, het daar 'n groot klip uit my hart uit gerol ...”

Een van die redes waarom ek vandag die storie vertel, is oor die “gees” waarin die werk gedoen is. Ek glo dit het sy oorsprong en suksesvolle afhandeling in Gees met ‘n hoofletter.

Boere vertel dat die Here al lank werksaam is in die gebied. Baie kerke en geestelike bedienings het ‘n rol gespeel. Die Here het ook vir ds Petrus Grové gebruik. Hy is ‘n nuwe sendeling in die gebied wat interkerklik werk. Een van die hoofaksente in sy bediening is gefokus op die krag, vreugde en vervulling as gelowiges hulle posisie in Christus begin verstaan en inneem. 

 In ‘n lewende verhouding met God wat daarop volg, verander die kind van God se hart, verstand en gees en dan hyself. Hy begin God se wil na letter en gees te doen. Dit het 'n positiewe invloed op die omgewing. Dis ook dan dat die boer sy werkers meer effektief met die Evangelie kan begin bereik sodat hulle ook verander.

Kinders van die Here wat die boodskap van hom en ander gehoor en begin leef het, het die begeerte gevoel om saam te kom en te bid. Daar is ook ander aktiewe gebedsgroepe in die omgewing. Van die boeregesinne is deur diep waters met familielede wat vermoor is tydens plaasaanvalle.

‘n Ruk voor die padboubesluit, het ‘n groepie boere nog ‘n gebedsgroep gevorm op die plaas van Danie en Geertje Venter. Die groep kom elke weeksoggend sesuur bymekaargekom in ‘n ou skoolgeboutjie op die plaas - en om daar te kom moet hulle juis oor die stuk teerpad ry wat van die slegste was.

Daar is gewoonlik so sewe tot tien wat saam bid, maar by geleentheid was daar al meer as twintig. Hulle bid nie net nie, maar deel ook hulle harte oor hoe die Here hulle lei en wat hulle voel belangrik is. 

 ‘n Kerngroep van biddende boere uit hierdie en ander groepe was onder die wat die padbou-projek in erns begin bespreek het. Hulle invloed het soos suurdeeg gewerk. Ander gelowige boere wat nie deel van die bidgroep was nie, het ook besluit om met die projek te help en het uiteindelik ‘n groot aandeel gehad om die pad reg te maak.

· Johan Froneman het hierdie bydrae aangestuur. Peet Simonis, skrywer van hierdie artikel,  is ‘n Christenjoernalis, uitgewer en opleier wat in verskeie Afrika-lande werk. 
Na inhoud
Ons bid vir die wêreld

· Thijs van der Merwe – aan die hand van Patrick Johnstone en Jason Mandryk se Operation World .
Masedonië 25 617 vk. km. Bevolking 2,023,580 (in 2000). ‘n Land wat omring is deur Griekeland, Serwië en Albanië. Verskeie aansprake op dele van hul grondgebied sedert Onafhanklikheid in 1992 deur die omringende lande is steeds nie uitgeklaar is nie. Die politiek is gefragmenteerd en verdelings langs etniese lyne aan die orde van die dag, en etniese spanninge is deurgaans voelbaar. Die Kosovo krisis het talle etniese Albaniërs na Masedonië laat vlug, wat sake itv die politiek en tegniese spanning verder bemoeilik. Een van die armste dele van voormalige Joegoslavië. Sedert middel 1990s het die privaat sektor begin groei. Die ekonomie steun op landbou, mynbou en vervaardiging. Bykans 40% werkloosheidsyfer. Histories Christen Ortodoks, met streng beperkinge op ander groepe. Die hof beslis in 1999 dat die beperkinge ongeldig is, maar sommige beperkinge bly steeds van krag. Christene 63.43%; Muslim 25%, nie-Godsdienstig 11.52%. 

Gebedspunte: 1) Die etniese diversiteit bied baie uitdagings en domineer die sosiale en politieke arenas - meestal met slegte gevolge en berokken meer skade was wat dit ‘n bydrae lewer. Bid dat die regering die twisappel met sensitiwiteit sal hanteer en leiding sal gee wat mense nader aan mekaar sal bring - bid vir versoening. 2) Die Masedoniese Ortodokse kerk is deursuur met tradisie en os gewikkel in ‘n magstryd - bod dat die kerk sal groei en verinnig in hul verhouding met die lewende Here. 3) Die evangeliese stem in die land is klein, maar groei aldeur - bid dat die beperkinge wat groei strem verwyder sal word; vir gesonde getroue getuienis. 4) Na die Kosovo krises in Serwië is mense baie meer oop en ontvanklik vir die evangelie - bid dat die kerk die geleentheid ten volle sal bly benut. 5) Bid vir die talle klein minderheidsgroepe in die land - meeste van die groepe is nog onbereik met die Evangelie; die oorwegend Muslim Albaniërs; die uitgebreide Roma bevolking; die oorwegend Muslim Turkse gemeenskap; die Torbish – Masedonies-sprekende Muslims - daar is geen bestaan Christelike getuienis onder hulle nie. 6) Die buitelandse Christelike sendinggenootskappe wat stadig maar seker ‘n voet in die deur kry - Worldshare, IMB-SBC, Pioneers, Frontiers en Partners International is alreeds op verskillende vlakke betrokke in die land.

Na inhoud
Sondag Onder die Kameelboom

Skakel Sondag om 12:00 op Kanaal 7 in vir Onder die Kameelboom, ’n gesprek-program oor kerklik-godsdienstige sake. Dit is ’n radio-inisiatief van die NG Kerk in Namibië. (Luister wêreldwyd daarna by www.k7.com.na.)  
Na inhoud
Giggel
Eduan laat weet van die kind wat die aand vir sy pa bid: Please send clothes for all those poor ladies on Dad's computer... Amen.
Na inhoud
Met Feldstraat-liefde
Die Feldmuis

Kuier ook op ons webblad
	Hulle verjaar ...

	· Manie le Grange (Sinodale Kantoor): Vrydag 30 Julie; 061-374350; sinode@ngkn.com.na 

· Poppie Holtzhausen (Walvisbaai-Noord): Vrydag 30 Julie; 064-202706; berrie@iway.na 

· Christo Swarts (Suiderhof): Maandag 2 Augustus; 081 3634087; swartsc@iway.na    

	VGK-Emeritus sterf

	Ds Leonard Shemuvalula, emeritus-predikant van die Verenigende Gereformeerde Kerk in Suider Afrika (Namibiese Sinode) is vandeesweek op Oshakati oorlede. Hy word komende naweek dáár begrawe.


Die Feldmuis sê…

